
1. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑭᒋᐊᕈᒪᔭᖏᑕ ᓇᓗᓇᐃᔭᖅᓯᒪᓂᖏᑦ ᐃᓱᒪᒋᔭᐅᔪᒧᑦ 

ᓈᖕᒪᓈᖅᑕᖅᓯᒪᑦᓯᐊᕋᓗᐊᖅᐹ ᐅᕝᕙᓘᓐᓃᑦ ᐱᐊᓂᒃᓯᒪᕙᑦ? ᐋᖅᑭᒋᐊᖅᑕᐅᓯᒪᓐᖏᑉᐸᑦ, 
ᐋᖅᑭᒋᐊᕈᑎᒋᓂᐊᖅᑕᑎᑦ ᐅᕝᕙ. 

 
ᑐᓐᖓᕕᒃᑯᑦ ᑭᐅᔾᔪᑎᖏᑦ 
 

a) ᓈᖕᒪᓈᖅᑕᖅᓯᒪᓂᖏᑦ 
 
ᓇᓗᓇᐃᔭᖅᓯᒪᓂᐅᔪᖅ "ᐊᐃᕙᔾᔪᑕᐅᔪᒧᑦ" ᐃᒪᐃᓕᖓᔪᑦ, ᐱᖓᓱᑦ ᓄᖑᑎᖅᑕᐅᓯᒪᓪᓗᑎᒃ, ᓈᖕᒪᒋᔭᐅᓯᒪᔪᑦ ᔪᓚᐃ, 
2005-ᖑᓚᐅᖅᑕᒧᑦ. ᑐᓐᖓᕕᒃᑯᑦ ᑲᒪᖃᑎᖃᕐᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ ᐅᖃᐅᓯᐅᖃᑦᑕᕋᑖᓚᐅᖅᑐᓂᒃ 
ᑭᒡᓕᖃᖅᑎᑕᐅᔪᒪᔪᓄᑦ ᑐᒃᓯᕋᐅᑎᓂᒃ ᓄᓇᕗᑦ ᒐᕙᒪᒃᑯᖏᑕ ᑎᑎᕋᕆᐊᓐᖓᐅᑎᓕᐊᒥᓂᖏᓐᓂᒃ ᐊᑐᐊᖅᓯᔾᔪᑎᓂᒃ 
ᐊᒻᒪᓗ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ, ᑖᒃᑯᓇᓐᖓᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑏᑦ - ᓄᓇᕗᒻᒥ ᐆᒪᔪᓕᕆᓂᕐᒧᑦ 
ᒪᓕᒐᖅ - ᐃᓄᐃ ᐱᔪᓐᓇᐅᑎᖏᑦ. ᐅᖃᐅᓯᐅᓚᐅᖅᑐᖅ ᑕᐃᑲᓐᖔᖅᓯᒪᓚᐅᖅᑐᑦ ᑎᑎᕋᕆᐊᓐᖓᐅᑎᐅᓯᒪᔪᓂᒃ 
ᐱᔭᐅᓚᐅᖅᑐᓂᒃ ᔪᓚᐃᒥ ᐊᒻᒪᓗ ᐸᕐᓇᑕᐅᓪᓗᑎᒃ ᐊᐅᒡᒍᓯ 2005-ᒥ ᑭᒃᑯᑐᐃᓐᓇᕐᓂᖅ ᑐᓴᕋᓱᐊᕈᑎᒃᓴᓕᐊᖑᓪᓗᑎᒃ 
ᐅᑭᐊᒃᓵᖑᓂᐊᖅᑐᒧᑦ.1 
 
ᓄᖑᑎᖅᑕᐅᓯᒪᔪᑦ; 
 

• ᐊᖏᖅᑕᐅᓯᒪᔭᕆᐊᓖᑦ ᐃᓄᓪᓚᑦᑖᖑᓐᖏᑦᑐᑦ ᐊᑐᕈᒪᓂᖏᑦ ᐱᖅᑯᓯᒃᑯᑦ ᐃᓕᖅᑯᓯᕆᔭᐅᔪᓂᒃ ᓱᒋᐅᑎᓂᒃ 
ᐊᒻᒪᓗ ᐊᖑᓇᓲᓯᖅ ᐊᑐᖅᑕᐅᓗᓂ ᐊᖑᓇᓱᓐᓂᕐᒧᑦ ᐆᒪᔪᕋᓛᓂᒃ (ᓈᓴᐅᑖ 7 ᓇᓗᓇᐃᖅᓯᒪᓂᖏᓐᓂ) 

 
ᑎᑎᕋᕆᐊᓐᖓᐅᑎᓕᐊᖑᓚᐅᖅᑐᖅ ᐊᑐᐊᖅᓯᔾᔪᑏᑦ ᔪᓚᐃ, 2005-ᒥ ᐱᔪᓐᓇᑎᑦᑎᓚᐅᓐᖏᒻᒪᑕ 
"ᐱᔪᓐᓇᐅᑎᖃᖅᑎᑦᑎᓂᖅ ᐃᓄᓪᓚᑦᑖᖑᓐᖏᑦᑐᓂᒃ ᐊᑐᖃᑦᑕᓂᕐᒧᑦ ᐃᓕᖅᑯᓯᕐᒥᑎᒍᑦ ᐱᖅᑯᓯᕆᔭᐅᔪᓂᒃ ᐃᓄᐃᑦ 
ᓱᒋᐅᑎᖏᓐᓂᒃ ᐊᒻᒪᓗ ᐊᖑᓇᓲᓯᖅ ᐊᑐᖅᑕᐅᓗᓂ ᐊᖑᓇᓱᓐᓂᕐᒧᑦ ᐆᒪᔪᕋᓛᓂᒃ". ᒫᓐᓇᐅᑎᓪᓗᒍᓕ, 
ᑎᑎᕋᕆᐊᓐᖓᐅᑎᓕᐊᖑᓯᒪᔪᑦ (ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑏᑦ, #19a, ᐄᑉᐳᓘ 11, 2005) 
ᐊᑐᕈᓐᓇᖅᑎᑕᐅᓚᐅᖅᑐᑦ 'ᑐᖁᑦᓯᑦᓴᐅᑎᒋᔪᓐᓇᖅᑐᓂᒃ' ᐊᖑᓇᓲᓯᕐᒥᑎᒍᑦ ᐆᒪᔪᐸᐅᔭᕐᓄᑦ ᑭᒃᑯᑐᐃᓐᓇᕐᓄᑦ, 
ᒥᑭᒋᐊᖑᓐᖏᑐᐊᖅᐸᑕ. ᑐᓐᖓᕕᒃᑯᑦ ᐃᑲᔪᖅᓱᐃᓚᐅᓐᖏᑦᑐᑦ ᐊᑐᖅᑕᐅᔪᒪᔪᒥᒃ ᐊᐅᒡᒍᓯᒥ ᐅᖃᐅᓯᐅᓚᐅᖅᑐᑎᒍᑦ. 
ᑎᑎᕋᕆᐊᓐᖓᐅᑏᑦ ᐱᔭᐅᖃᑦᑕᖅᓯᒪᔪᑦ ᑕᐃᒪᓐᖓᑦ, ᑐᓐᖓᕕᒃᑯᑦ ᑕᐅᑐᖕᒪᑕ ᐊᑐᖅᑕᐅᑎᑕᐅᑦᑕᐃᓕᒪᓂᖏᑦ 
'ᑐᖁᑦᓯᔪᓐᓇᖅᑐᑦ' ᐊᖑᓇᓲᓰᑦ ᐆᒪᔪᐸᐅᔭᓂᒃ, ᓲᕐᓗ ᐅᓈᑦ, ᐅᖃᐅᓯᐅᒃᑲᓐᓂᖃᑦᑕᖅᓯᒪᓕᖅᐳᑦ. ᑐᓐᖓᕕᒃᑯᑦ 
ᐋᖅᑭᒋᐊᕆᓯᒪᓐᖏᓚᑦ ᖃᓄᐃᓕᖓᓂᕐᒥᓂᒃ ᑕᒪᓐᓇ ᐊᑐᖅᑕᐅᔪᓐᓇᕆᐊᖓ ᑐᕌᖓᓐᖏᑐᐊᖅᐸᑦ 
ᐃᓄᓪᓚᑦᑖᖑᓐᖏᑦᑐᓄᑦ. ᑎᑎᕋᕆᐊᓐᖓᐅᑎᐅᓯᒪᔪᑦ ᐊᐅᓚᑦᓯᔾᔪᑏᑦ ᑐᒃᓯᕋᕐᓂᐅᓚᐅᖏᒻᒪᑦ, ᐊᒻᒪᓗ ᑐᓐᖓᕕᒃᑯᑦ 
ᓴᐳᔾᔨᓯᒪᓐᖏᓚᑦ, ᐊᑐᖅᑕᐅᑎᑕᐅᑦᑕᐃᓕᒪᔪᓂᒃ 'ᑐᖁᑦᓯᔪᓐᓇᖅᑐᑦ" ᓱᒋᐅᑎᓂᒃ ᐃᓄᓪᓚᑦᑖᖑᓐᖏᑦᑐᓄᑦ 
ᐊᖑᓇᓱᓐᓂᐊᑎᓪᓗᒋ ᐆᒪᔪᕋᓛᓂᒃ. 

 
• ᐊᑐᖅᑕᐅᔭᕆᐊᖃᖅᑎᑕᐅᓐᖏᓐᓂᖏᑦ ᓴᒃᑯᐃᑦ ᐃᓄᖕᓄᑦ ᓴᓐᖐᓂᖅᓴᐃᑦ .243 ᓴᓐᖏᓂᖏᑦ ᐊᖑᓇᓲᑕᐅᓗᑎᒃ 

ᓇᓄᕐᓄᑦ, ᒨᔅ ᑐᒃᑐᕙᒃ ᐅᕝᕙᓘᓐᓃᑦ ᐅᒥᖕᒪᓐᓄᑦ (ᓈᓴᐅᑖ 8 ᓇᓗᓇᐃᔭᖅᓯᒪᔭᐅᔪᓂ) 
                                                 
1 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᔭᖅᓯᒪᑦᓯᐊᖅᐳᑦ ᓇᓗᓇᐃᖅᓯᒪᔭᖏᑦ ᐃᓚᒋᔭᐅᓪᓗᑎᒃ ᒪᕐᕖᒃ ᑐᓐᖓᕕᒃᑯᑦ ᖃᓄᐃᓕᖓᓂᖏᑦ 
ᐱᔭᐅᒃᑲᓐᓂᓚᐅᓐᖏᑦᑐᑦ ᑐᓐᖓᕕᒃᑯᑦ ᐅᖃᐅᓯᒃᓴᓕᐊᕆᕋᑖᓚᐅᖅᑕᖏᓐᓂ ᐊᒻᒪᓗ ᑕᐃᑲᓃᓚᐅᕆᓪᓗᑎᒃ ᑎᑎᕋᖅᑕᐅᕋᑖᓚᐅᖅᑐᓂ ᐅᖃᐅᓯᒥᓂᕐᓂ, 
ᑖᒃᑯᐊᖑᔪᑦ ᑐᓐᖓᕕᒃᑯᑦ ᐊᑭᕋᖅᑐᓂᖏᑦ ᐊᑐᖅᑕᐅᖃᑦᑕᖁᔭᐅᓐᖏᓐᓂᖏᓐᓂ ᕿᒻᒦᒃ ᐃᓄᖕᓄᑦ ᐊᖑᓇᓱᒃᑎᓪᓗᒋᑦ ᐅᒥᒻᒪᓐᓂᒃ (ᓈᓴᐅᑖ 6 
ᓇᓗᓇᐃᔭᖅᑕᐅᓯᒪᔪᓂ - ᖃᓄᐃᓕᖓᓂᖓ ᓇᓗᓇᐃᖅᓯᒪᔪᖅ ᑐᓐᖓᕕᒃᑯᑦ ᒫᑦᓯ 24, 2005 ᐅᖃᐅᓯᕆᓚᐅᖅᑕᖏᓐᓂᒃ ᐱᔭᕆᐊᑭᓪᓕᑎᕆᔨᓄᑦ) 
ᐊᒻᒪᓗ ᑐᓐᖓᕕᒃᑯᑦ ᐊᑭᕋᖅᑐᓂᕐᓂᖏᑦ ᐊᖑᔭᐅᑦᑕᐃᓕᒪᑎᑕᐅᓂᖏᓐᓂᒃ ᑎᖕᒥᐊ ᓂᕿᑐᓲᑦ ᐅᑭᐅᖅᑖᖅᓯᒪᓕᖅᑐᖅ (ᓈᓴᐅᑖ 10 - 
ᓇᓗᓇᐃᖅᑕᐅᓯᒪᔪᖅ ᖃᓄᐃᓕᖓᓂᖓ ᑐᓐᖓᕕᒃᑯᑦ ᐆᑦᑑᕝᕙ 23 2004-ᒥ ᐅᖃᐅᓯᕆᒋᐊᓐᖓᓚᐅᖅᑕᖏᑦ ᐱᔭᕆᐊᑭᓪᓕᑎᕆᔨᓄᑦ ᑰᑕᖃᓐᖏᑦᑐᓂᒃ 
ᑭᒡᓕᖃᖅᑎᑕᐅᔪᑦ).  

ᑐᓐᖓᕕᒃᑯᑦ ᐊᑭᕋᖅᑐᓚᐅᓐᖏᓚᑦ ᑖᑦᓱᒧᖓ ᐊᑐᖅᑕᐅᒋᐊᖃᓐᖏᓐᓂᕋᖅᑕᐅᔪᒥᒃ ᑐᓐᖓᕕᒃᑯᑦ ᐸᕐᓇᑎᓪᓗᒋᑦ 
ᐅᖃᐅᓯᒃᓴᕆᔭᒥᓂᒃ. ᑐᓐᖓᕕᒃᑯᑦ ᐅᖃᐅᓯᑐᐊᕆᓚᐅᖅᑕᖏᑦ ᐃᓄᖕᓄᑦ ᑐᓴᕋᓱᐊᖃᑕᐅᔪᓄᑦ ᑭᒃᑯᑐᐃᓐᓇᕐᓂᒃ 
ᓇᓗᓇᐃᔭᐃᖁᔨᓪᓗᑎᒃ ᑕᐅᑐᒃᑕᒥᒍᑦ. ᑐᓴᕋᓱᐊᕐᓂᕐᒦᓐᖔᖅᑐᑦ ᐅᓂᒃᑳᓕᐊᒥᓃᑦ ᓴᖅᑭᑕᐅᑉᐸᑕ ᑐᓐᖓᕕᒃᑯᑦ 
ᕿᒥᕐᕈᓂᐊᖅᑐᑦ ᖃᓄᐃᓕᖓᓂᕐᒥᓂᒃ ᑭᒡᓕᖃᖅᑎᑕᐅᓂᕐᒨᖓᔪᓄᑦ.  
 
• ᐱᖁᔭᐅᔪᓐᓃᕐᓂᖏᑦ ᐊᖑᓇᓱᓐᓂᕐᒥᒃ ᓄᓇᕋᐃᑦ ᑕᐃᒎᓯᓖᑦ ᐳᐊᓯᐅᑦ ᕙᐃᕋᒻ (ᓈᓴᐅᑖ 15 

ᓇᓗᓇᐃᖅᓯᒪᔭᐅᔪᓂ) 
 

ᑐᓐᖓᕕᒃᑯᑦ ᖃᓄᐃᓕᖓᓂᖏᑦ ᑖᒃᑯᓂᖓ ᐱᖁᔭᐅᔪᓐᓃᖅᑐᓂᒃ ᑕᐃᒫᑦᓴᐃᓐᓇᖅ ᐋᖅᑭᑦᓯᒪᔪᑦ 
ᐊᑐᖅᑕᐅᖁᔭᐅᔪᓐᓃᖅᑐᓂᒃ ᖁᑭᐅᑏᑦ .243 ᓴᓐᖏᓂᖓ ᓴᒃᑯᐃᑦ; ᐃᒪᐃᓕᖓᔪᖅ, ᑐᓐᖓᕕᒃᑯᑦ ᒫᓐᓇᐅᓂᖓᓂ 
ᐊᑭᕋᖅᑐᖏᑦᑐᑦ ᑭᓯᐊᓂ ᕿᒥᕐᕈᑲᓐᓂᓂᐊᖅᑐᑦ ᖃᓄᐃᓕᖓᓂᖏᓐᓂᒃ ᕿᒥᕐᕈᓚᐅᕐᓗᑎᒃ ᑭᒃᑯᑐᐃᓐᓇᕐᓂᖅ 
ᑐᓴᕋᓱᐊᕐᓂᒥᓂᐅᔪᓂᒃ. 
 

ᐲᖅᑕᐅᓯᒪᑎᓪᓗᒋᑦ, ᓇᓗᓇᐃᔭᖅᓯᒪᔪᑦ ᓱᓕ ᓈᖕᒪᓈᖅᓯᒪᔪᑦ ᑕᕝᕗᖓᓪᓚᕆᒃ ᑭᒡᓕᖃᖅᑎᑕᐅᓂᕐᒧᑦ ᑐᓐᖓᕕᒃᑯᑦ 
ᐊᖏᖅᓯᒪᓐᖏᑕᖓᓄᑦ ᔪᓚᐃᖑᓚᐅᖅᑐᒥᓂᑦ ᓱᓕ ᐋᖅᑭᒋᐊᖅᑕᐅᓯᒪᓐᖏᑦᑐᖅ ᑕᐃᒪᓐᖓᓂᑐᖄᓗᒃ ᐱᔪᒪᓯᒪᔭᖏᑎᒍᑦ 
ᑐᓐᖓᕕᒃᑯᑦ  ᐃᓱᒫᓗᒋᔭᖏᓐᓄᑦ. ᑐᓐᖓᕕᒃᑯᑦ ᖃᓄᐃᓕᖓᓂᕆᔭᒥᓂᒃ ᓱᓕ ᐊᓯᔾᔩᓯᒪᓐᖏᑦᑐᑦ. ᑕᐃᒪᓐᖓᑦ 
ᑭᒃᑯᑐᐃᓐᓇᕐᓂᒃ ᑐᓴᕋᓱᐊᕐᓂᖅᑕᖃᖃᑦᑕᓚᐅᖅᑎᓪᓗᒍ, ᑐᓐᖓᕕᒃᑯᑦ ᐅᑕᖅᑮᓇᖅᓯᒪᔪᑦ ᓄᓇᕗᑦ ᒐᕙᒪᒃᑯᖏᑦ 
ᐋᖅᑭᒋᐊᕆᖁᓪᓗᒋᑦ ᐋᖅᑮᓗᑎᒃ ᑐᒃᓯᕋᖅᑕᐅᔪᓂᒃ ᑭᒡᓕᖃᖅᑎᑕᐅᓂᕐᒧᑦ ᑖᒃᑯᓇᓐᖓᖅᑐᖅ ᑭᒃᑯᑐᐃᓐᓇᕐᓂᒃ 
ᑐᓴᕋᓱᐊᕐᓂᐅᖃᑦᑕᖅᓯᒪᔪᓂᒃ ᕿᒥᕐᕈᑲᓐᓂᓚᐅᓐᖏᓐᓂᖏᓐᓂ ᑐᒃᓯᕋᐅᑎᓂᒃ ᕿᒥᕐᕈᑦᓯᐊᕐᓗᑎᒃ ᐊᒻᒪᓗ ᑭᖑᓪᓕᖅᐹᒥ 
ᐅᖃᐅᓯᒃᓴᖃᕐᕕᐅᓗᑎᒃ. ᑐᓐᖓᕕᒃᑯᑦ ᑐᑭᓯᐅᒪᕗᑦ ᑭᖑᓪᓕᕐᒥ ᐋᖅᑭᑦᓲᑕᐅᔪᑦ ᑐᒃᓯᕋᐅᑎᓄᑦ ᑭᒡᓕᖃᖅᑎᑕᐅᓂᕐᒧᑦ, ᒫᓐᓇ 
ᐱᔭᐅᓯᒪᔭᕆᐊᖃᖅᐳᑦ ᒫᑦᓯ 27, 2006, ᑭᒡᒍᓯᐅᓂᐊᖅᑐᖅ ᑭᒃᑯᑐᐃᓐᓇᕐᓂᒃ ᑐᓴᕋᓱᐊᕐᓂᕐᓄᑦ, ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑯᓐᓅᓂᐊᖅᑐᑦ ᐃᓱᒪᓕᐅᕈᑎᖃᖁᔨᓗᑎᒃ. 
 
 b) ᐱᐊᓂᒃᓯᒪᑦᓯᐊᕐᓂᖏᑦ 
 
(ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᔭᖅᓯᒪᔪᖁᑎᖏᑦ ᑖᒃᑯᓄᓐᖓᖓᓐᖏᑦᑐᑦ ᑭᒡᓕᖃᖅᑎᑕᐅᓂᕐᒧᑦ 
ᐊᑐᓕᖁᔭᐅᓚᐅᖅᑐᓄᑦ ᑏᓰᒻᕙ 31, 2005 "ᑎᑎᕋᕆᐊᓐᖓᐅᑎᓄᑦ ᐊᐅᓚᔾᔪᑎᒃᓴᑦ" ᐊᑐᓕᖁᔨᔾᔪᑏᑦ ᐊᖑᔭᐅᔪᓐᓇᖅᑐᑦ 
ᖃᐅᔨᓴᖅᑕᐅᓂᒃᑯᑦ ᖃᓄᐃᓕᖓᓂᖏᑦ ᓄᓇᒥᐅᑕᑦ ᓂᕐᔪᑏᑦ ᐅᓄᕐᓂᖏᓐᓂᒃ ᓄᓇᕗᒻᒥ ᐊᓯᔾᔩᒍᑕᐅᓇᔭᖅᑐᖅ 
ᐅᕝᕙᓘᓐᓃᑦ ᐃᓚᒋᐊᖅᓯᒍᑕᐅᓗᑎᒃ ᑭᒡᓕᖃᖅᑎᑕᐅᔪᓄᑦ ᑐᒃᓯᕋᐅᓯᐊᖑᓯᒪᔪᒧᑦ ᑎᑎᕋᕆᐊᓐᖓᐅᑎᒃᑯᑦ 
ᒪᓕᒃᑕᐅᔭᕆᐊᖃᖅᑎᑕᐅᔪᑦ ᐊᒻᒪᓗ ᐊᐅᓚᑦᓯᔾᔪᑎᓂ. ᑐᓐᖓᕕᒃᑯᑦ ᑐᑭᓯᐅᒪᓐᖏᓚᑦ ᑕᐃᒫᒃ ᐊᑐᓕᖁᔨᔾᔪᑏᑦ 
ᓯᕗᒧᐊᓐᓂᐊᕐᒪᖔᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ, ᑖᓐᓇ ᑭᒡᒍᓯᖅ ᓇᓗᓇᐃᖅᓯᔾᔪᑕᐅᓐᖏᓚᖅ ᑖᒃᑯᓂᖓ.) 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᒪᔭᖏᑦ ᐱᐊᓂᒃᓯᒪᓚᐅᓐᖏᓚᑦ ᔪᓚᐃ 05-ᖑᓚᐅᖅᑐᒧᑦ ᐲᖅᓯᓯᒪᓂᖏᑦ 
ᖃᐅᔨᒋᐊᒃᑲᓐᓂᐅᑎᒃᓴᓂᒃ ᐱᖓᓱᓄᑦ ᑰᑕᖃᖅᑎᑕᐅᓐᖏᑦᑐᓄᑦ ᑭᒡᓕᖃᖅᑎᑕᐅᔪᓄᑦ ᓇᓗᓇᐃᖅᓯᒪᔭᐅᓪᓗᑎᒃ ᓇᓄᐃᑦ 
ᑖᒃᑯᐊ ᑐᓐᖓᕕᒃᑯᓐᓄᑦ ᐊᖏᖅᑕᐅᓚᐅᓐᖏᓚᑦ ᐅᖃᐅᓯᐅᖃᑦᑕᕋᑖᓚᐅᖅᑐᑦ ᒪᓕᓪᓗᒋᑦ, ᓇᓗᓇᐃᕐᓗᒍ 
ᐱᔭᐅᑎᑕᐅᑦᑕᐃᓕᔪᑦ/ᐊᑐᖅᑕᐅᑎᑕᐅᑦᑕᐃᓕᔪᑦ ᓇᓐᓄᒋᐊᖃᓐᖏᓐᓂᖅ ᐊᕐᓇᓗᓐᓂᒃ ᓯᑎᖏᓐᓃᑦᑐᓂᒃ, ᐊᕐᓇᓗᓐᓂ 
ᐊᑎᖅᑕᓕᓐᓂᒃ, ᐊᒻᒪᓗ ᐊᑎᖅᑕᓂᒃ. ᓇᓗᓇᐃᔭᖅᑕᐅᓯᒪᔪᓂ ᓱᓕ ᐲᖅᑕᐅᓯᒪᕗᑦ ᑭᒡᓕᖃᖅᑎᑕᐅᓂᖅ 
ᐊᖑᓇᓱᒍᓐᓇᓂᕐᒧᑦ ᓇᓗᓇᐃᖅᑕᐅᓯᒪᓂᖓᓂ s. 9(4) ᑖᒃᑯᓇᓂ ᑎᑎᕋᕆᐊᓐᖓᐅᑎᐅᓯᒪᔪᓂ ᐊᖑᓇᓱᒍᓐᓇᓂᕐᒧᑦ 
ᐊᐅᓚᑦᓯᔾᔪᑎᓂ (ᓇᓗᓇᐃᖅᑕᐅᓯᒪᔪᖅ ᑭᒡᒍᓯᐅᓪᓗᓂ ᐊᐱᖅᑯᒻᒧᑦ # 9 ᐊᑖᓂ ᑎᑎᕋᖅᓯᒪᔪᖅ. 
 
ᑐᓐᖓᕕᒃᑯᑦ ᖃᐅᔨᓯᒪᓐᖏᓚᑦ ᐊᓯᖏᓐᓂᒃ ᑭᒡᓕᖃᖅᑎᑕᐅᔪᓂᒃ ᑕᐃᒃᑯᓇᓐᖓᑦ ᔪᓚᐃ, 2005 ᑎᑎᖅᑲᓂ 
ᐋᒥᑕᐅᓯᒪᔪᖃᕐᒪᖔᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᒪᔭᖏᓐᓂ. 
ᑐᓐᖓᕕᒃᑯᑦ ᖃᐅᔨᓯᒪᓐᖏᓚᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᒪᔭᖏᑦ ᐱᐊᓂᒃᓯᒪᓚᐅᓐᖏᒋᐊᖏᑦ ᑏᓰᒻᕙ, 
2005-ᒥ ᐊᓪᓛᒃ ᐊᑕᐅᓯᑯᓗᒻᒥᒃ, ᑕᐃᑲᓂ ᐃᓚᐅᑎᑕᐅᓯᒪᓐᖏᑦᑐᖅ ᑰᑕᖃᕆᐊᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ ᐃᓄᐃᑦ 
ᐃᓕᖅᑯᓯᖏᑦ ᐱᖅᑯᓯᕐᒥᑎᒍᑦ ᐊᖑᓇᓲᓯᒋᓐᖏᑕᖏᓐᓂ ᑕᐃᑲᓃᑦᑐᖅ ᑎᑎᕋᖅᓯᒪᓂᖓ 8(3)(a) ᑎᑎᕋᕆᐊᓐᖓᐅᑎᓂ 
ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑎᓂ ᓈᓴᐅᑖ 22, ᐅᓪᓗᓕᐅᖅᑕᐅᓯᒪᔪᖅ ᓯᑉᑎᒻᕙ 2, 2005. ᑐᓐᖓᕕᒃᑯᑦ 
ᓇᓗᓇᐃᖅᓯᓚᐅᖅᑐᑦ ᐊᑭᕋᖅᑐᓂᕐᒥᓂᒃ ᐱᔭᐅᑎᑕᐅᑦᑕᐃᓕᔪᓂᒃ/ᐊᑐᖅᑕᐅᑎᑕᐅᑦᑕᐃᓕᔪᓂᒃ ᐊᑐᖅᑕᐅᖃᑦᑕᕐᓂᖏᓐᓂᒃ 
ᐃᓄᖕᓄᑦ "ᐃᓕᖅᑯᓯᑦ"-ᑎᒎᓐᖏᑦᑐᖅ", "ᑐᖁᑦᓯᔪᓐᓇᖅᑐᑦ" ᐊᖑᓇᓲᓯᖅ ᑖᓐᓇ ᐃᓱᒪᒋᔭᐅᓚᐅᖅᑎᓪᓗᒍ ᓄᓇᕗᑦ 

ᒐᕙᒪᒃᑯᖏᓐᓃᖔᖅᑐᓄᑦ ᐱᔭᕆᐊᑭᓪᓕᑎᕆᔨᓄᑦ ᐃᓚᒋᔭᐅᔪᓄᑦ ᐋᔩᕋᕈᑕᐅᑎᓪᓗᒍ ᐄᑉᐳᓘ, 2005-ᒥ, ᐊᒻᒪᓗ 
ᓯᕗᓂᐊᓂ. ᑐᓐᖓᕕᒃᑯᑦ ᖃᓄᐃᓕᖓᓂᕆᓚᐅᖅᑕᖓ ᐃᒪᐃᓕᖓᑐᐃᓐᓇᕐᒪᑦ ᐃᓄᐃᑦ ᑖᒃᑯᓇᓐᖓᑦ ᐲᖅᑕᐅᓯᒪᔭᕆᐊᓖᑦ 
ᐱᑦᑕᐃᓕᑎᑕᐅᔪᓂᒃ/ᐊᑐᖅᑕᐅᖁᔭᐅᓐᖏᑦᑐᓂᒃ 'ᑐᖁᑦᓯᔪᓐᓇᖅᑐᑦ" ᐊᖑᓇᓲᓯᕐᓂ. ᑐᓐᖓᕕᒃᑯᑦ ᓱᓕ 
ᑕᐃᒪᐃᓕᖓᐃᓐᓇᖅᑐᑦ ᐊᓯᔾᔨᖅᓯᒪᓐᖏᑦᑐᑦ. 
 
ᑐᓐᖓᕕᒃᑯᑦ ᖃᐅᔨᓯᒪᓐᖏᑦᑐᑦ ᑖᒃᑯᐊ ᑎᑎᕋᕆᐊᓐᖓᐅᑎᐅᓯᒪᔪᑦ ᐊᑐᐊᖅᓯᔾᔪᑏᑦ ᒪᓕᒃᑕᐅᔭᕆᐊᖃᖅᑎᑕᐅᔪᓪᓗ 
ᑐᓂᐅᖅᑲᖅᑕᐅᓚᐅᖅᑐᑦ ᔪᓚᐃ ᑭᖑᓂᖓᓂ ᓱᓕ ᐱᑕᖃᐅᕐᒪᖔᑕ ᑭᒡᓕᖃᖅᑎᑕᐅᔪᓂᒃ ᑐᓐᖓᕕᒃᑯᑦ 
ᐊᖏᖅᓯᒪᓐᖏᑕᖏᓐᓂᒃ. 
 
 c) ᐋᖅᑭᒋᐊᕈᑏᑦ, ᐊᒻᒪᓗ ᐸᕐᓇᓐᓂᖅ ᑐᐊᕕᕐᓇᖅᑐᒥᒃ ᑲᑎᒪᓂᕐᒥᒃ 
 
ᑐᓐᖓᕕᒃᑯᑦ ᐋᖅᑭᒋᐊᕆᔾᔮᖏᑦᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᒪᔭᖏᓐᓂᒃ ᐊᐃᕙᔾᔪᑎᓅᖓᔪᓂᒃ 
ᒫᓐᓇᒨᖓᔪᓂᒃ ᑐᓐᖓᕕᒃᑯᑦ ᑐᓂᔭᐅᓚᐅᓐᖏᓐᓂᓕᒫᖏᓐᓂ ᓄᓇᕗᑦ ᒐᕙᒪᒃᑯᖏᑕ ᑭᒡᓕᖃᖅᑎᑕᐅᖁᔭᖏᓐᓂᒃ 
ᑐᒃᓯᕋᐅᑎᖏᓐᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓂᒃ, ᒫᑦᓯ 27-ᒥ ᐱᓯᒪᔭᕆᐊᓖᑦ. 
 
ᑐᓐᖓᕕᒃᑯᑦ ᐸᕐᓇᓯᒪᓕᖅᑐᑦ ᑎᑎᖅᑲᒃᑯᑦ ᑲᒪᒋᐊᕐᓂᐊᓕᕆᐊᒃᓴᖅ ᑭᐅᔾᔪᑎᒥᒃ ᑐᒃᓯᕋᐅᑎᒋᔭᐅᔪᒧᑦ ᑭᒡᓕᖃᖅᑎᑕᐅᓂᕐᒧᑦ, 
ᑖᒃᑯᓇᓂ ᑲᑎᒪᓃᑦ ᐊᐅᓚᔾᔪᓯᖏᑎᒍᑦ. ᑖᓐᓇ ᑭᒡᒍᓯᖅ ᐱᔭᐅᔭᕆᐊᖃᖅᑎᑕᐅᔪᖅ ᐄᑉᐳᓘ 21-ᒥ. ᑐᓐᖓᕕᒃᑯᑦ 
ᐸᕐᓇᓯᒪᔪᑦ ᑭᒡᒍᓯᕆᓂᐊᖅᑕᓂ ᐱᐊᓂᒃᓯᒪᔪᓐᓇᕐᓂᓕᒫᖓᒍᑦ ᐱᐊᓂᒃᑕᐅᓯᒪᓂᐊᖅᑐᖅ ᐱᕝᕕᖃᖅᑎᑕᐅᓂᕐᒥᓂ. 
ᑐᓐᖓᕕᒃᑯᑦ ᐱᔪᓐᓇᕐᓂᓕᒫᒥᓄᑦ ᑖᒃᑯᓇᓃᑎᑦᓯᓇᓱᐊᕐᓂᐊᖅᑐᑦ ᑭᒡᒍᓯᕐᒥᓂᒃ ᐋᖅᑭᒋᐊᖅᓯᒪᔪᓂᒃ ᓇᓗᓇᐃᔭᐅᑎᓂ 
ᑭᒡᓕᖃᖅᑎᑕᐅᓂᕐᒧᑦ ᐊᐃᕙᔾᔪᑎᒋᔭᐅᔪᒧᑦ ᒫᓐᓇᒨᖓᔪᓂᒃ ᐊᒻᒪᓗ ᐱᐊᓂᒃᓯᒪᑦᓯᐊᖅᑐᓂᒃ. 
 
ᒫᓐᓇᐅᔪᕐᓕ, ᑐᓐᖓᕕᒃᑯᑦ ᐸᕐᓇᓯᒪᓐᖏᓚᑦ ᐊᓯᔾᔩᓂᐊᕆᐊᒃᓴᖅ ᖃᓄᐃᓕᖓᓂᕐᒥᓂᒃ ᑖᒃᑯᓄᖓ ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᒪᔭᖏᓐᓂ, ᑲᑎᒪᒋᐊᓚᐅᖅᑳᕋᑎᒃ. 
 
ᐃᑲᔪᕈᒪᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᐊᓯᖏᑦ ᑎᒥᐅᔪᑦ ᐊᖏᖃᑎᑕᐅᓯᒪᔪᑦ ᑲᑎᒪᓛᕐᓂᐊᕐᓂᒥᒃ 
ᐸᕐᓇᐅᑎᖃᖅᑎᓪᓗᒋᑦ, ᑐᓐᖓᕕᒃᑯᑦ ᓴᖅᑮᓂᐊᖅᐳᑦ ᐃᒪᐃᓕᖓᔪᓂᒃ: 
 

ᑭᒡᓕᖃᖅᑎᑕᐅᔪᑦ ᑕᐃᑲᓐᖓᓂᒃ ᔪᓚᐃ 2005 ᐊᒥᓲᒻᒪᑕ ᐊᒻᒪᓗ ᐱᑐᐃᓐᓇᐅᖏᑦᑐᒻᒪᕆᐊᓘᓪᓗᑎᒃ 
ᐋᖅᑭᑦᓯᒪᑦᓯᐊᕆᐊᓕᒻᒪᕆᐊᓘᓪᓗᑎᒃ.2 ᑕᒪᓐᓇ ᐱᔾᔪᑎᒋᓪᓗᒍ, ᐃᓱᒫᓘᑏᑦ ᐊᐃᕙᔾᔪᑕᐅᓂᐅᓴᑐᐃᓐᓇᓂᐊᖅᐳᑦ 
ᑲᑎᒪᓂᕐᒥ ᑕᒪᓐᓇ ᓂᕆᐅᒋᔭᐅᔭᕆᐊᖃᖅᐳᖅ i) ᕿᒥᕐᕈᓇᒃᑕᐅᔭᕆᐊᖃᕐᓂᐊᕐᓂᖏᑦ ᐊᑐᖅᑕᐅᔪᒫᕐᓂᐊᖅᑐᑦ 
ᓯᕗᓂᐊᓂ ᐊᒻᒪᓗ ᑲᑎᒪᑎᓪᓗᒋᑦ, ii) ᐅᓂᒃᑳᖅᑐᖃᖃᑦᑕᕐᓗᓂᒃ ᑲᑎᒪᖃᑕᐅᔪᓂᒃ ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᒻᒪᕆᓪᓗᓂ ᑲᑎᒪᓂᕐᒥ, ᐊᒻᒪᓗ iii) ᐱᕕᖃᖅᑎᑕᐅᑦᓯᐊᕐᓗᑎᒃ ᑲᑎᒫᔨᑦ 
ᐋᔩᕋᕐᓂᕆᖃᑦᑕᕆᐊᖃᕐᓂᐊᖅᑕᖏᑦ ᐃᓱᒪᓕᐅᕋᓱᐊᖅᑎᓪᓗᒋᑦ ᑐᑭᑖᓚᐅᓐᖏᓐᓂᓕᒫᖏᓐᓂ. 
 
• ᐊᒥᓲᓂᖏᓐᓄᑦ ᐊᒻᒪᓗ ᐱᑐᐃᓐᓇᐅᖏᑦᑐᕐᔪᐊᖑᓂᖓᓄᑦ ᑭᒡᓕᖃᖅᑎᑕᐅᓂᐅᔪᑦ ᐃᓱᒪᒃᓴᖅᓯᐅᕈᑕᐅᓂᐊᖅᑐᑦ 

ᑲᑎᒪᓂᕐᒥᒃ ᐊᒻᒪᓗ ᐱᕕᑭᑦᑐᕋᔮᖑᓂᖓᓄᑦ ᑭᐅᓯᒪᔭᕆᐊᖃᕐᓂᐅᔪᑦ ᒫᑦᓯ 27-ᖑᓚᐅᖅᑎᓪᓗᒍ, ᑕᐃᒪᐃᑎᓪᓗᒍ 
ᑭᒡᓕᖃᖅᑎᑕᐅᔪᒪᔪᓄᑦ ᐃᓱᒫᓘᑕᐅᔪᑦ ᑐᒃᓯᕋᕈᑕᐅᖁᔭᐅᓗᑎᒃ ᑲᑎᒪᔨᓄᑦ, ᐊᒻᒪᓗ ᐋᖅᑭᒋᐊᖅᑕᐅᓗᑎᒃ, 
ᓇᓗᓇᐃᔭᖅᓯᒪᑦᓯᐊᕐᓗᑎᒃ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑎᓕᓯᓯᒪᕗᑦ ᒫᑦᓯ 2-ᒥ ᑎᑎᖅᑲᒥᑎᒍᑦ 
ᑭᒡᓕᖃᖅᑎᑕᐅᓂᐊᔪᒧᑦ "ᐊᐃᕙᔾᔪᑕᐅᔪᒧᑦ" ᐅᑭᐊᑦᓵᖓᓂ 2005 ᐊᒻᒪᓗ ᑐᒃᓯᕌᖑᔪᖅ ᑭᒡᓕᖃᖅᑎᑕᐅᓂᕐᒧᑦ 
ᑕᐃᒪᓐᖓᑦ ᓄᖅᑲᖓᐅᔭᑐᐃᓐᓇᓕᖅᐳᖅ ᐊᑦᑐᖅᑕᐅᑲᓐᓂᓐᖏᑕᐃᓐᓇᖅᐳᖅ. ᑐᓐᖓᕕᒃᑯᑦ ᑐᓂᓯᒪᔭᖏᑎᒍᑦ, 
ᐊᑐᖅᑕᐅᒻᒪᕆᒋᐊᖃᖅᐳᖅ ᑕᒪᕐᒥᒃ ᑭᒡᓕᓕᐅᖅᑕᐅᔪᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᔪᑦ ᑲᑎᒪᓂᕐᒥᒃ 
ᓯᕗᒧᐊᒃᑎᑕᐅᒋᐊᖃᕐᓂᐊᖅᐳᑦ ᑕᐃᒪᐃᓕᖓᑎᓪᓗᒋᑦ. (ᑎᑎᕋᖅᓯᒪᔪᑦ ᐃᓚᐅᓗᑎᒃ, ᑐᓐᖓᕕᒃᑯᑦ ᑐᓂᓚᖓᔭᖏᑦ 

                                                 
2 ᐊᔾᔨᐅᑎᓪᓗᒍ ᓲᕐᓗ, ᓈᓴᐅᑖᓂ 3 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᔭᖅᓯᒪᔭᖏᓐᓂ, "ᐊᖑᔭᐅᔪᓐᓇᖅᑐᑦ ᐅᒥᖕᒪᒃ" ᑖᒃᑯᓄᓐᖓᖓᒻᒪᑕ 12-ᓄᑦ 
ᑐᒃᓯᕋᐅᑕᐅᔪᓄᑦ ᐊᖑᔭᐅᔪᓐᓇᖅᑐᓄᑦ, ᑕᑉᐹᓐᖓᑦ ᖁᑉᕙᓯᑦᑐᒥᒃ 0-ᒧᑦ. ᐊᑐᓂᒃ ᐊᖑᔭᐅᔪᓐᓇᖅᑐᑦ ᑖᒃᑯᓄᓐᖓᖓᔪᑦ ᓇᓗᓇᐃᖅᑕᐅᓯᒪᔪᓄᑦ ᐅᒥᖕᒪᐃᑦ 
ᓇᓗᓇᐃᖅᑕᐅᓯᒪᓂᖏᑎᒍᑦ ᓈᓴᖅᑕᐅᓯᒪᔪᓂᒃ. ᐊᑐᓂᒃ ᐊᖑᔭᐅᔪᓐᓇᖅᑐᑦ ᐊᔾᔨᒌᓐᖏᒻᒪᑕ ᑭᒡᓕᖃᖅᑎᑕᐅᓂᖏᑦ. ᑖᒃᑯᓄᓐᖓᖓᔪᖅ 16, 
"ᓄᓇᓐᖑᐊᑎᒍᑦ ᑭᒡᓕᖃᖅᑎᑕᐅᓂᐅᔪᖅ ᐊᖑᔭᐅᔪᓐᓇᖅᑐᓄᑦ ᐅᒥᖕᒪᓐᓄᑦ", ᓇᓗᓇᐃᖅᓯᒪᒻᒪᑦ 23-ᒨᖓᔪᑦ ᐊᐅᓚᑕᐅᔭᕆᐊᓖᑦ ᓄᓇᐃᑦ, ᐊᒡᒍᑐᕐᓗᒋᑦ 
ᖃᑦᓯᐅᓂᖏᑎᒍᑦ, ᐊᒥᓱᑦ ᑭᓯᐊᓂ ᐃᓘᓐᓇᑎᐅᓐᖏᑦᑐᖅ, ᑕᐃᒪᐃᑎᓪᓗᒍ, ᑖᒃᑯᓄᓐᖓᖓᖃᑦᑕᖅᓯᒪᕗᑦ ᑰᑕᖃᕆᐊᓕᓐᓄᑦ. ᐊᑐᓂᑦ ᑰᑕᑖᖑᖃᑦᑕᖅᑐᑦ 
ᐊᔾᔨᒌᓐᖏᒻᒥᔭᖓ ᐊᖑᓇᓱᒍᓐᓇᓂᕐᒧᑦ ᑭᒡᓕᖃᖅᑎᑕᐅᔪᓂᒃ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᐊᑐᖅᑕᐅᖁᔭᐅᔪᑦ ᐋᖅᑭᑦᓯᒪᓂᖏᑦ ᓇᓗᓇᐃᔭᖅᓯᒪᔪᑦ ᑎᑎᕋᖅᓯᒪᓪᓗᑎᒃ 
ᐊᑐᕋᒃᓴᒫᑦ, ᑐᓐᖓᕕᒃᑯᑦ ᑕᐅᑐᑦᑕᖓᒍᑦ, ᑎᓕᐅᕆᔾᔪᑏᑦ ᑐᒃᓯᕋᐅᑎᑕᖃᕆᐊᖃᖅᐳᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃ 
ᑯᑦ ᐋᖅᑮᒋᐊᖃᕆᐊᖏᑦ ᐊᖑᔭᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᑰᑕᖃᓐᖏᑦᑐᓂᒃ ᑭᒡᓕᖃᖅᑎᑕᐅᔪᓂᒃ ᐃᓄᐃᑦ 
ᐊᖑᓇᓱᖃᑦᑕᕐᓂᖏᓐᓄᑦ, ᑭᒡᓕᖃᖅᑎᑕᐅᔪᖅ "ᐊᐃᕙᔾ"-ᔪᑕᐅᒐᓗᐊᖅᐸᑦ "ᐊᐃᕙᔾ"-ᔪᑕᐅᓐᖏᒃᑲᓗᐊᖅᐸᓘᓐᓃᑦ. 

 
2. ᐊᑏ ᓇᓗᓇᐃᖅᓯᒋᑦ ᓇᓕᐊᒃᑯᑦ ᑐᓐᖓᕕᒃᑯᑦ ᖃᓄᐃᓕᖓᓂᕆᔪᓐᓇᓂᐊᖅᑕᒥᓂᒃ ᓇᓕᐊᒍᑐᐃᓐᓇᖅ 

ᐊᒻᒪᓗ/ᐅᕝᕙᓘᓐᓃᑦ ᖃᓄᖅ ᐋᖅᑭᑦᓯᖃᑎᖃᕈᓐᓇᓂᐊᕐᒪᖔᑕ ᓄᓇᕗᑦ ᒐᕙᒪᒃᑯᖏᓐᓂᒃ (ᐊᒻᒪᓗ ᓄᓇᕗᒻᒥ 
ᐆᒪᔪᓕᕆᔨᕐᔪᐊᑯᓐᓂᒃ) ᐊᑕᐅᓯᐅᖃᑎᒌᓕᕐᓗᑎᒃ ᐊᖏᖃᑎᒌᒍᑎᒃᓴᒥᒃ ᐊᐅᓚᑦᓯᔾᔪᑕᐅᓂᐊᖅᑐᒥᒃ 
 

ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ ᐊᑐᐃᓐᓇᐅᖏᓐᓇᓂᐊᖅᑐᑦ ᒪᑐᐃᓐᖔᓯᐊᕐᓗᑎᒃ ᐋᔩᕋᕈᑎᐅᔪᓄᑦ ᐊᒻᒪᓗ ᑕᒪᐃᓐᓄᑦ ᐊᐃᕙᔾᔪᑕᐅᔪᑦ 
ᓇᓗᓇᐃᖅᑕᐅᓯᒪᓂᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓂᒃ ᑕᐃᑯᖓ ᑎᑭᒐᓱᐊᕐᓂᖏᓐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐃᓱᒪᓕᐅᕈᑎᖓᓄᑦ ᑐᑭᑖᕈᑎᒋᓗᒍ. 

 
3. ᐊᑏ ᓯᕗᓪᓕᖅᐸᐅᔾᔭᐅᔭᕆᐊᓕᓐᓂᒃ ᓇᓗᓇᐃᔭᐃᓚᐅᕆᑦᓯ 
 
ᐃᓄᐃᑦ ᐱᔪᓐᓇᐅᑎᖃᕐᒪᑕ ᐊᖑᓇᓱᒍᓐᓇᓂᕐᒧᑦ ᐆᒪᔪᓂᒃ ᐊᖏᕈᑎᑎᒍᑦ. ᑭᒡᓕᓕᐅᖅᑕᐅᓯᒪᔪᑦ ᐃᓄᐃᑦ 
ᐊᖑᓇᓱᖃᑦᑕᖅᑕᖏᑦ ᐋᖅᑭᑦᓯᒪᔭᕆᐊᖃᕐᒪᑕ ᐊᖏᕈᑎᑎᒍᑦ. ᑕᐃᒪᐃᒻᒪᑦ, ᑕᒪᕐᒥᒃ ᐊᐃᕙᔾᔪᑎᒋᔭᐅᔪᓕᒫᑦ 
ᓯᕗᓪᓕᐅᔾᔭᐅᔭᕆᐊᖃᖅᐳᑦ ᑐᓐᖓᕕᒃᑯᓐᓄᑦ. 
 
ᐊᒻᒪᓗᑦᑕᐅᖅ, ᑐᓐᖓᕕᒃᑯᑦ ᑐᓂᓯᒪᓂᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᒪᒋᔭᖃᕆᐊᖃᕐᒪᑕ 
ᓇᓗᓇᐃᖅᓯᓯᒪᒋᐊᖃᕐᒪᑕ ᐃᓄᐃᑦ ᐊᖑᓇᓱᖃᑦᑕᖅᑕᖏᑦ ᑭᒡᓕᖃᖅᑎᑕᐅᔪᑦ ᐋᖅᑭᑦᓯᒪᑦᓯᐊᕋᓗᐊᕐᒪᖔᑕ 
ᐃᕕᖅᑎᓯᒪᓗᑎᒃ ᐊᖏᕈᑎᑎᒍᑦ ᑭᒡᓕᖃᖅᑎᑕᐅᓂᐅᔪᑦ "ᐊᐃᕙᓂᕐᒦᒍᔾᔭᐅᒐᓗᐊᖅᐸᑕ" ᑎᒥᐅᔫᓐᓄᑦ ᐊᖏᖅᓯᒪᔫᓐᓄᑦ 
ᑭᒡᓕᖃᖅᑎᑕᐅᓐᖏᒃᑲᓗᐊᖅᐸᑕᓗ. ᑐᓐᖓᕕᒃᑯᑦ ᑕᐃᒪᐃᑎᓪᓗᒍ ᑐᓂᓯᒪᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐃᓱᒪᒃᓴᖅᓯᐅᕈᑎᖃᕆᐊᖃᓐᖏᒋᐊᖏᑦ ᓴᖅᑭᑎᑦᑎᓗᑎᒃ ᓇᓕᑐᐃᓐᓇᖓᓂᒃ ᐃᓄᐃᑦ ᐊᖑᓇᓱᖃᑦᑕᖅᑕᖏᑦ 
ᑭᒡᓕᓕᐅᖅᑕᐅᓯᒪᑎᓪᓗᒋᑦ ᑎᑎᖅᑲᑕᖃᓐᖏᑐᐊᖅᐸᑦ ᐊᖏᕈᑕᐅᓯᒪᓗᓂ ᑐᒃᓯᕋᐅᑎᒧᑦ, ᓇᓗᓇᐃᖅᑕᐅᓯᒪᓂᖓ 
ᒪᓕᒃᓯᒪᓗᓂ. ᑕᒪᓐᓇ ᐱᖕᒪᕆᐅᒍᑎᒋᔭᖓ ᐃᓱᒪᓕᐅᕈᑕᐅᓂᐊᖅᑎᓪᓗᒋᑦ ᓲᕐᓗ ᑖᓐᓇᑐᑦ ᓴᖅᑭᖅᓯᒪᔪᖅ, ᑕᐃᒫᒃ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᓕᐅᖃᑦᑕᕆᐊᖃᖅᐳᑦ ᑐᑭᑖᕈᑎᒥᓂᒃ ᓇᖕᒥᓂᖅ ᐃᖕᒥᒃᑰᖓᓗᑎᒃ ᐊᖑᔭᐅᔪᓐᓇᖅᑐᓂᒃ 
ᑭᒡᓕᓕᐅᖅᑕᐅᖃᑦᑕᑎᓪᓗᒋᑦ ᐊᑕᐅᑦᓯᒃᑯᑦ. ᐃᓄᐃᑦ ᑕᑎᖃᕐᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᒃ ᐃᖕᒥᒃᑯᑦ ᓇᖕᒥᓂᖅ 
ᐃᓱᒪᓕᐅᖃᑦᑕᓂᐊᖅᑎᓪᓗᒋᑦ ᐊᖑᔭᐅᔪᓐᓇᖅᑐᓂᒃ ᑭᒡᓕᓕᐅᖃᑦᑕᓂᕐᒧᑦ ᒪᓕᒃᑕᐅᓪᓗᑎᒃ ᒪᓕᒃᑕᐅᔭᕆᐊᖃᖅᑕᐅᔪᑦ 
ᒪᓕᒃᑕᐅᓯᒪᑦᓯᐊᕐᓗᑎᒃ ᐊᒻᒪᓗ ᐊᐅᓚᔾᔪᓰᑦ ᑖᒃᑯᓇᓃᑦᑐᑦ ᐊᖏᕈᑎᓂ. ᓱᓕᒃᑲᓐᓂᖅ, ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ, 
ᐊᕕᑦᑐᖅᓯᒪᓂᐅᔪᓂ ᐊᓯᕙᖅᑐᓕᕆᔨᒃᑯᑦ, ᐊᒻᒪᓗ ᐃᓄᐃᑦ ᐊᖑᓇᓱᒃᑏᑦ ᐱᕕᖃᖅᑎᑕᐅᔭᕆᐊᖃᕐᒪᑕ 
ᐃᓱᒪᒃᓴᖅᓯᐅᕈᑎᖃᑦᓯᐊᕈᓐᓇᖁᓪᓗᒋᑦ ᐋᖅᑭᒐᓱᐊᖅᑕᒥᓂᒃ ᐱᕝᕕᖃᖅᑎᑕᐅᑦᓯᐊᕐᓗᑎᒃ ᐱᔾᔪᑎᒋᔭᐅᔪᓂᒃ 
ᑭᒡᓕᖃᖅᑎᑕᐅᔪᒪᔪᓄᑦ ᑐᒃᓯᕋᐅᑕᐅᔪᓂᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ, ᐃᓱᒪᒃᓴᖅᓯᐅᕐᕕᖃᑦᓯᐊᖁᓪᓗᒋᑦ 
ᐃᓱᒫᓘᑎᖃᕈᑎᒃ ᓴᖅᑭᖅᑕᐅᓚᐅᓐᖏᑦᑐᓂᒃ ᑐᓐᖓᕕᒃᑯᓐᓂᒃ ᐊᒻᒪᓗ ᐃᓱᒫᓘᑎᒋᔭᖏᑦ ᑲᑎᒪᓂᕐᒨᕈᓐᓇᖁᓪᓗᒋᑦ.  
 
4. ᑐᓐᖓᕕᒃᑯᑦ ᐱᕝᕕᖃᖅᑎᑕᐅᕙᑦ ᑖᒃᑯᐊ ᐱᖓᓱᑦ ᐊᕕᑦᑐᖅᓯᒪᓂᐅᔪᑦ ᑐᓴᕋᓱᐊᕐᕕᐅᒍᓐᓇᖁᓪᓗᒋᑦ, ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑐᓴᕋᓱᐊᑐᐃᓐᓇᕐᓂᕆᓂᐊᖅᑕᖓᓄᑦ (ᐊᖑᔭᐅᔪᓐᓇᖅᑐᓕᕆᓂᕐᒧᑦ) ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑕ ᒪᓂᒪᑎᑕᖏᓐᓂᒃ ᐆᒫᔪᓕᕆᔨᒃᑯᓐᓂᒃ ᑐᓴᕋᓱᐊᕐᓂᖃᖅᑎᑦᑎᓪᓗᑎᒃ - ᑲᑐᔾᔨᑎᑕᐅᓪᓗᑎᒃ 
ᑐᓐᖓᕕᒃᑯᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔩᑦ ᐃᓚᐅᑎᑕᐅᓪᓗᑎᒃ ᐋᖅᑭᑦᓲᑕᐅᔪᒧᑦ 
ᑎᑎᕋᕆᐊᓐᖓᐅᑎᓕᐊᖑᔪᒧᑦ ᐊᐅᓚᑦᓯᔾᔪᑎᓄᑦ ᐊᒻᒪᓗ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ ᑕᖅᑭᓂ 16-ᓂᒃ 
ᐱᕝᕕᕋᖅᑎᑕᐅᓪᓗᑎᒃ - ᑕᐃᒫᒃ ᐱᕝᕕᖃᒡᒐᐃᓇᕐᓂᐊᑎᓪᓗᒋᑦ ᑐᓴᕋᓱᐊᕐᓂᕐᒥᒃ? ᑕᐃᒪᐃᑉᐸᑦ, ᓲᖕᒪᑦ? 

 
ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ ᐃᓚᐅᖏᓐᓇᖃᑦᑕᖅᓯᒪᒻᒪᑕ ᐱᔭᕆᐊᑭᓪᓕᑎᕆᔨᓄᑦ. ᑭᓯᐊᓂᓕ, ᑐᓐᖓᕕᒃᑯᑦ ᐅᔾᔨᕈᓱᒃᓯᒪᕗᑦ ᓄᓇᓕᓐᓂ 
ᐊᖑᓇᓱᒃᑐᓕᕆᔩᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᓇᓗᓇᐃᖅᓯᓯᒪᒻᒪᑕ ᐃᓱᒫᓘᑎᒥᓐᓂᒃ ᑐᓐᖓᕕᒃᑯᓐᓄᑦ 

ᑐᓴᕋᓱᐊᕐᓂᐅᖃᑦᑕᖅᓯᒪᔪᖅ ᐱᕕᖃᑦᓯᐊᖅᑎᑕᐅᓯᒪᓐᖏᓗᐊᕆᐊᖓ. ᓱᓕᑦᑕᐅᖅ, ᑐᓐᖓᕕᒃᑯᑦ ᐅᔾᔨᕈᓱᑦᓯᒪᓐᖏᓚᑦ 
ᓄᓇᓖᑦ ᐆᒪᔪᓕᕆᔨᓄᑦ ᑲᒪᒋᔭᐅᑎᑕᐅᓇᓱᐊᖅᑐᑦ ᑐᓴᕋᓱᐊᖅᑎᑦᓯᑎᑕᐅᓇᓱᐊᖅᑎᓪᓗᒋᑦ ᑲᔪᓯᑦᓯᐊᖅᓯᒪᒻᒪᖔᖅ. 
 
5. ᑖᒃᑯᓄᓐᖓᖓᔪᓄᓪᓗ ᐊᖑᔭᐅᔪᓐᓇᖅᑐᑦ ᐊᒡᖤᐃᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᖃᓄᐃᓕᖓᓂᖏᑦ 

ᑐᒃᓯᕋᐅᒻᒧᑦ s.24 ᓄᓇᕗᑦ ᒪᓕᒐᖓ ᐃᒪᐃᓕᖓᒻᒪᑦ ᑲᑎᒪᔩᑦ ᐃᓱᒫᓗᑎᖃᑐᐃᓐᓇᕐᒪᑕ 
ᓴᐳᑎᔭᐅᓯᒪᔭᕆᐊᖃᕐᓂᕐᒨᖓᔪᓂᒃ ᑕᐃᑯᓐᖓᖓᓐᖏᑦᑐᓂᓪᓗ ᑭᒡᓕᖃᖅᑎᑦᓯᐅᑕᐅᓇᓱᐊᖅᑐᓂᒃ 
ᐊᖑᓇᓱᓐᓂᕐᒧᑦ. ᐊᖏᕈᑎᓂᒃ ᑎᑎᕋᖅᓯᒪᔪᖅᑕᖃᓐᖏᓚᖅ ᑲᑎᒪᔩᑦ ᓇᒧᓐᖔᖃᖅᑕᐅᓂᐊᕐᒪᖔᑕ 
ᐱᔪᓐᓇᕐᓂᖃᓐᖏᓚᑦ ᐃᓱᒪᒃᓴᖅᓯᐅᕈᓐᓇᓂᕐᒧᑦ ᐊᑐᖅᑕᐅᖃᑦᑕᓂᐊᖅᑐᓂᒃ ᐊᖑᔭᐅᔪᓐᓇᖅᑐᓄᑦ ᐆᒪᔪᓄᑦ 
ᑭᓱᒧᑦ ᐊᑐᖅᑕᐅᓂᐊᕐᒪᖔᑕ (ᓲᕐᓗ, ᓂᕿᑦᓴᖅ, ᐊᓐᓄᕌᑦᓴᖅ, ᐅᖅᑯᐊᕐᒧᑦ, ᐊᓯᖏᓪᓗ.) 

 
ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ ᐊᖏᖅᓯᒪᔪᖅ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᒪᒋᔭᕆᐊᖃᓐᖏᒻᒪᒍ ᓇᓗᓇᐃᖅᓯᒐᓱᐊᕐᓂᖅ ᒪᓕᒐᖅᑎᒍᑦ 
ᓴᓐᖏᓂᕆᔭᐅᔪᓂᒃ. (ᑐᓐᖓᕕᒃᑯᑦ ᑕᐅᑐᑦᑕᖓᒍᑦ, ᓂᖀᑦ "ᐱᔭᕆᐊᖃᕐᓂᕐᒨᖓᔪᑦ" ᐃᓅᑉ ᐃᓅᓇᓱᐊᕈᑎᒃᓴᖓᓄᑦ 
ᐱᔪᓐᓇᐅᑎᖏᓐᓄᑦ ᐊᖑᓇᓱᓐᓂᕐᒧᑦ ᑐᓐᖓᕕᒋᔭᐅᔪᖅ (ᐃᓛᒃᑯᑦ 5.6.1, ᐊᖏᕈᑎᓂ). ᐊᒻᒪᓗ ᓂᖀᑦ ᑖᒃᑯᓇᓃᖃᑕᐅᕗᑦ 
"ᐊᖑᓇᓱᓐᓂᕐᒧᑦ ᐱᔭᕆᐊᖃᕐᓂᕐᒨᖓᔪᑦ" ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᒋᒋᐊᓕᖏᑦ ᑐᒃᓯᕋᕋᐃᑉᐸᑕ 
ᓴᐳᑎᔭᐅᓯᒪᔭᕆᐊᖃᕐᓂᕐᒨᖓᔪᓂᒃ ᐊᑐᖅᑕᐅᓂᕆᓲᖓᓂᒃ ᑖᒃᑯᓇᓃᑦᑐᖅ ᐃᓛᒃᑯᑦ 5.1.4(c) ᐊᖏᕈᑎᓂ. ᑭᓯᐊᓂᓕ, 
ᑕᒪᓐᓇ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓂᒃ ᑲᒪᒋᔭᒃᓴᒫᖑᓐᖏᓚᖅ ᓇᓗᓇᐃᖅᓯᓂᖅ ᒪᓕᒐᖅᑎᒍᑦ ᓴᓐᖏᓂᕆᔭᐅᔪᓂᒃ) 
 
6. ᐊᖑᔭᐅᔪᓐᓇᖅᑐᑦ ᓇᓕᑐᐃᓐᓇᖏᓐᓂᒃ ᐆᒪᔪᓂᒃ ᐃᓛᒃᑯᑦ 40 ᓄᓇᖃᖅᑳᖅᓯᒪᔪᑦ (ᓄᓇᕕᖕᒥ ᐃᓄᖏᑦ, 

ᐊᓪᓚᐃᑦ ᐅᐊᖕᓇᖓᓂᒥᐅᑦ ᒫᓂᑑᕙ ᐊᒻᒪᓗ ᓵᔅᑳᑦᓯᕗᐊᓐ, ᓄᓇᖃᖅᑳᖅᓯᒪᔪᖁᑎᖏᑦ ᓄᓇᑦᓯᐊᑉ 
ᐱᖓᓐᓇᖅᐸᓯᖓᓂᒥᐅᑦ) ᐱᔪᓐᓇᐅᑎᖃᕐᒪᑕ ᐊᖑᓇᓱᒍᓐᓇᓂᕐᒥᒃ ᐃᓚᒋᔭᐅᔭᕆᐊᖃᖅᑐᑎᒃ 
ᐃᓅᓇᓱᐊᕈᑎᖃᕐᓂᕐᒧᑦ (BNL) ᑖᒃᑯᓄᖓ ᓄᓇᖃᖅᑳᖅᓯᒪᔪᓄᑦ, ᐊᓯᐊᒎᖓᔪᑦ ᐃᓅᓇᓱᐊᕈᑎᒃᓴᖏᑕ ᐃᓄᐃᑦ 
(ᐊᖏᕈᑎᓂ ᐃᓛᒃᑯᑦ 40.2.5, 40.3.3, 40.4.2 ᐊᒻᒪᓗ 40.5.2). ᐅᓪᓗᒥᒧᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑐᓴᖅᑎᑕᐅᐱᓪᓚᓚᐅᖅᓯᒪᓐᖏᓚᑦ ᑐᓴᕋᓱᐊᕐᓂᕐᒨᖓᔪᓂᒃ ᐃᓛᒃᑯᑦ 40 ᓄᓇᖃᖅᑳᖅᓯᒪᔪᓕᕆᓂᕐᒧᑦ, ᖃᓄᑎᒋ 
ᐊᖑᓇᓱᒃᑕᐅᔪᓐᓇᖅᑐᓂᒃ ᐱᖃᑦᑕᕐᒪᖔᑕ, ᐅᕝᕙᓘᓐᓃᑦ ᑐᒃᓯᕋᐅᑕᐅᔪᓅᖓᔪᑦ ᐃᓚᖏᓐᓄᑦ ᐊᔾᔨᒌᓐᖏᑦᑐᑦ 
ᓄᓇᕗᑦ ᒐᕙᒪᒃᑯᖏᑕ ᑐᒃᓯᕋᐅᑎᖏᓐᓂ ᐊᖑᔭᐅᔪᓐᓇᖅᑐᑦ ᑐᓂᔭᐅᔪᒫᕐᓂᐊᖅᑐᓂᒃ ᑕᐃᒃᑯᓄᖓ. ᓄᓇᕗᒻᒥ 
ᐆᒪᔪᓕᕆᔨᕐᔪᐊᒃᑯᑦ ᑐᓴᕈᑎᓂᒃ ᐱᔭᕆᐊᖃᒻᒪᕆᓐᓂᐊᖅᐳᑦ ᐃᓱᒪᓕᐅᕈᑎᖃᓚᐅᓐᖏᓐᓂᖏᓐᓂ 
ᐊᖑᔭᐅᔪᓐᓇᖅᑐᓂᒃ ᓇᓕᑐᐃᓐᓇᖏᓐᓂᒃ ᑖᒃᑯᓴᐃᓐᓇᐃᑦ ᐱᓇᓱᐊᖅᑕᐅᖃᑦᑕᖅᑐᑦ ᐃᓄᓪᓚᑦᑖᓄᑦ ᐊᒻᒪᓗ 
ᐃᓛᒃᑯᑦ 40 ᓄᓇᖃᖅᑳᖅᓯᒪᔪᓄᑦ. 

 
ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ ᐊᖏᖅᓯᒪᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑐᓴᕈᑎᓂᒃ ᐱᑎᑕᐅᒻᒪᕆᒋᐊᖃᕐᓂᐊᕐᓂᖏᓐᓂᒃ 
ᐃᓱᒪᓕᐅᕈᑎᖃᓚᐅᓐᖏᓐᓂᖏᓐᓂ ᐊᖑᔭᐅᖃᑦᑕᖅᑐᓕᕆᓂᕐᒧᑦ ᑖᒃᑯᓂᖓᑦᓴᐃᓐᓇᖅ. 
 
7. ᑖᒃᑯᓄᓐᖓᖓᔪᑦ ᐊᖑᔭᐅᔪᓐᓇᖅᑐᑦ ᑐᑦᑐᕋᓛᑦ: 

(a) ᖃᐅᔨᔭᐅᓯᒪᔪᖅ ᐱᓗᐊᖅᑐᐊᓘᕗᖅ ᑐᑦᑐᕋᓛᑦ ᓇᔪᒐᖃᑎᒌᓐᓂᖏᑦ ᑰᒐᓇᔫᑉ ᓄᓇᖓᓂ-ᑭᓐᖓᐃᓚᑦ 
ᕿᑭᖅᑕᖏᓐᓂ ᐱᔭᐅᑦᑕᐃᓕᒪᑎᑕᐅᑎᓪᓗᒋᑦ, ᐊᒻᒪᓗ ᓇᔪᒐᖃᑎᒌᓐᓂᖏᑦ ᑐᑦᑐᕋᓛᑦ ᒫᓐᓇᐅᔪᖅ 
ᑕᓪᓗᕈᑎᐅᑉ ᕿᑭᖅᑕᖓᓂ ᖃᑦᓰᓐᓇᒻᒪᕆᐊᓘᓕᕐᒪᑕ,  

(b) ᐆᒫᔪᓕᕆᓂᕐᒧᑦ ᒪᓕᒐᖓᓂ, ᑐᓐᖓᑯᒃᑯᑦ ᐊᖏᖅᓯᒪᕗᑦ (ᐊᖏᓐᖏᑦᑐᖃᓚᐅᓐᖏᑦᑐᖅ 
ᓴᖅᑭᖅᑕᐅᔪᓂᒃ ᐊᕕᑦᑐᖅᓯᒪᓂᐅᔪᑦ ᐆᒪᔪᓕᕆᔨᖏᓐᓂᒃ ᐅᕝᕙᓘᓐᓃᒃ ᓄᓇᓕᖕᓂ 
ᐊᖑᓇᓱᒃᑐᓕᕆᔨᓂᒃ) ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐋᖅᑮᓂᐊᕐᓂᖏᓐᓄᑦ 
ᐱᔭᐅᑦᑕᐃᓕᒪᓂᐊᕐᓂᖏᓐᓄᓘᓐᓃᑦ ᐅᕝᕙᓘᓐᓃᑦ ᐊᖑᔭᐅᔪᓐᓇᖅᑐᓂᒃ ᑕᒪᐃᓐᓄᑦ ᐆᒪᔪᓄᑦ 
ᓇᓗᓇᐃᖅᑕᐅᓯᒪᔪᓂ ᑲᑉᐱᐊᓇᖅᑐᒦᓕᖅᑐᑦ ᐅᕝᕙᓘᓐᓃᑦ ᓄᖑᑐᐃᓐᓇᕆᐊᖃᓕᖅᑐᓂ 
(s.132(1)(b)), ᐊᒻᒪᓗ  

(c) ᐊᐅᓱᐃᑦᑐᒥᐅᑦ ᐊᒻᒪᓗ ᖃᐅᓱᐃᑦᑐᒥᐅᑦ ᐊᖑᓇᓱᒃᑐᓕᕆᔨᒃᑯᖏᑦ ᑕᒪᒃᑮᒃ ᐊᖏᕈᑎᖃᓚᐅᖅᑑᒃ 
ᐋᖅᑭᑦᑕᐅᓂᖓᓂᒃ ᓄᓇᕗᑦ ᒐᕙᒪᒃᑯᖏᑕ-ᑐᒃᓯᕋᐅᓯᐊᖏᓐᓄᑦ ᐊᖑᔭᐅᔪᓐᓇᖅᑐᓂᒃ ᑐᒃᑐᓯᐅᕐᕕᖕᒧᑦ/ 

ᐅᒥᖕᒪᑦ ᓄᓇᖓᓂ, ᐊᒻᒪ ᐊᖏᕈᑎᖃᖅᓯᒪᓪᓗᑎᒃ ᐋᖅᑭᑦᑕᐅᓯᒪᓂᖓᓂᒃ ᐊᖑᔭᐅᔪᓐᓇᖅᑐᑦ 
(ᑖᒃᑯᐊᖑᓐᖏᑦᑑᒐᓗᐊᑦ ᓄᓇᕗᑦ ᒐᕙᒪᒃᑯᖏᑕ-ᑐᒃᓯᕌᕆᓯᒪᔭᖏᑕ ᐅᓄᕐᓂᖏᑦ) ᑖᑦᓱᒧᖓ ᑰᒐᓇᔫᑉ 
ᓄᓇᖓᓄᑦ (Somerset), ᑭᓐᖓᐃᓛᖅ (Prince of Wales) ᐊᒻᒪᓗ ᑕᓪᓗᕈᑎᐅᑉ ᕿᑭᖅᑕᖏᓐᓄᑦ. 

 
ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ  ᑖᒃᑯᓂᖓ ᑐᓴᕈᑎᓂᒃ ᐊᒻᒪᓗ ᑕᐅᑐᒃᑕᐅᓂᖏᓐᓂᒃ ᑎᒍᓯᓂᐊᖅᑐᖅ ᐸᕐᓇᓕᕈᑎᒃ ᑭᒡᒍᓯᑦᓴᒥᓂᒃ 
ᓇᓕᑐᐃᓐᓇᖏᓐᓄᑦ ᐊᖑᔭᐅᔪᓐᓇᖅᑐᓂᒃ ᑐᒃᓯᕋᐅᑎᓄᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᑐᑦᑐᕋᓛᓄᑦ ᐊᒻᒪᓗ 
ᑖᒃᑯᓄᓐᖓᖓᔪᓄᑦ ᐊᖏᕈᑕᐅᓯᒪᔪᓄᑦ. (ᑖᒃᑯᐊ ᐃᑉᐱᒋᔭᐅᑦᓯᐊᖁᓪᓗᒋᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐅᖃᐅᓯᕆᓚᐅᖅᑕᖏᑦ (b)-ᒦᑦᑐᑦ, ᑏᕆᑐᐊᕆᐅᑉ ᐆᒪᔪᓕᕆᓂᕐᒧᑦ ᒪᓕᒐᖏᓐᓃᑦᑐᑦ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᑦ 
ᓇᓗᓇᐃᖅᑕᐅᓯᒪᓂᖏᑦ ᑲᒪᔾᔪᑕᐅᓐᖏᓯᐊᕐᒪᑕ ᒐᕙᒪᑐᖃᒃᑯᑦ ᓇᓗᓇᐃᖅᑕᐅᓯᒪᔪᖁᑎᖏᓐᓄᑦ, ᐊᒻᒪᓗ ᒐᕙᒪᑐᖃᒃᑯᑦ 
ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᑐᖁᑎᖏᑦ ᐊᖑᔭᐅᔪᓐᓇᖅᑐᖃᑦᓴᐃᓐᓇᕆᐊᑐᓐᖏᑦᑐᑦ 
ᐅᑎᖅᐸᓪᓕᐊᑎᑕᐅᓇᓱᐊᕐᓂᖏᓐᓄᑦ ᑐᑭᒧᐊᒍᑎᓕᐊᖑᔪᓄᑦ ᐅᕝᕙᓘᓐᓃᑦ ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎᓂ. 
ᐊᒻᒪᓗᑦᑕᐅᖅ, ᓇᓕᑐᐃᓐᓇᕆᒐᓗᐊᖅᐸᖏᑦ ᒪᓕᒐᐅᔪᑦ ᒪᓕᒃᑕᐅᔭᕆᐊᖃᖅᑎᑕᐅᔪᒥᒃ ᒥᒃᖠᕚᓪᓕᖅᑎᑦᓯᒍᑕᐅᔪᓐᓇᖏᑦᑐᖅ 
ᐋᖅᑭᒋᐊᖅᑕᐅᓇᓱᐊᕐᓂᖏᓐᓂ ᒪᓕᒃᑕᐅᔭᕆᐊᓕᒃ ᐃᓛᒃᑯᑦ 5.3.3 ᐊᖏᕈᑎᓂ ᓴᖅᑭᖅᑕᐅᓂᖏᓐᓄᑦ ᐊᖑᔭᐅᔪᓐᓇᖅᑐᑦ. 
ᑕᕝᕗᖓ ᐊᓪᓛᑦ ᓇᓗᓇᐃᖅᓯᓂᖅ ᒪᓕᒐᖅᑎᒍᑦ ᐊᒃᑐᐃᔾᔮᖏᒻᒪᑦ ᑲᒪᔾᔪᑕᐅᓕᕐᓗᓂ ᒪᓕᒐᐃᑦ ᒪᓕᒃᑕᐅᔭᕆᐊᖃᖅᑎᓪᓗᒋᑦ 
ᐊᖑᔭᐅᔪᓐᓇᖅᑐᓄᑦ, ᓇᓗᓇᐃᖅᑕᐅᓯᒪᔪᖅ ᒪᓕᒃᓯᒪᔭᕆᐊᖃᕐᓂᐊᕐᒪᑦ 5.3.3 ᒪᓕᒃᑕᐅᔭᕆᐊᖃᒻᒪᕆᓐᓂᖓᓄᑦ.) 
 
8. ᖃᐅᔨᒪᓂᐊᖅᑯᓯ ᑖᒃᑯᐊᖑᒐᓗᐊᖅᑎᓪᓗᒋᑦ ᐊᕐᕕᓂᓕᓐᓂᒃ ᐃᑲᕐᕋᓂᒃ ᑰᑕᖃᓐᖏᑦᑐᑦ ᑭᒡᓕᖃᖅᑎᑕᐅᔪᑦ 

ᐊᖑᓇᓱᒃᑎᓄᑦ ᑮᓇᐅᔭᕐᔪᐊᓕᓐᓄᑦ (ᑕᑯᓗᒍ s.13(1), ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑕᐅᔪᑦ) ᐅᕝᕙᓘᓐᓃᑦ 
ᐊᑐᖅᑕᐅᔪᓐᓇᕐᓂᖏᑦ ᐃᓕᖅᑯᓯᒃᑯᑦ ᐱᖅᑯᓯᕆᔭᐅᔪᒃᑯᑦ ᓱᒋᐅᑏᑦ ᐊᒻᒪᓗ ᐊᖑᓇᓲᓰᑦ ᐊᑐᖅᑕᐅᖃᑦᑕᕐᓂᖏᑦ 
ᐊᖑᓇᓱᓐᓂᕐᒧᑦ ᒥᑭᔫᑎᓂᒃ ᐆᒪᔪᓂᒃ ᖃᓪᓗᓈᓄᑦ (s.8, ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑏᑦ) ᒪᓕᓪᓗᒍ 
ᐊᖏᕈᑎᓃᑦᑐᖅ ᐃᓛᒃᑯᑦ 5.3.3 ᖃᐅᔨᓴᕈᑎ. 

 
ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ ᐊᖏᕈᑎᖃᖅᐳᑦ ᑭᒡᓕᓕᐅᖅᑕᐅᓯᒪᔪᑦ ᐃᓄᓪᓚᑦᑖᖑᓐᖏᑦᑐᓄᑦ ᐊᖑᓇᓱᒃᑕᐅᔪᓐᓇᖅᑐᑦ ᒪᓕᒃᓯᒪᓐᖏᒻᒪᑕ 
s.5.3.3 ᖃᐅᔨᓴᕈᑏᑦ. 
 
9. ᐊᐅᓚᑦᓯᔾᔪᑎᑦᓴᓂᒃ ᐋᖅᑮᓯᒪᔪᖃᖅᑲ ᒪᓕᒃᑕᐅᔪᓐᓇᖃᑦᑕᕋᔭᖅᑐᒥᒃ ᐊᑐᓕᖅᑎᑕᐅᓂᖏᓐᓄᑦ 

ᐱᑦᑕᐅᓕᒪᑎᑕᐅᓂᖅ/ᐊᑐᕈᓐᓇᖅᑎᑕᐅᓐᖏᓐᓂᖅ ᐊᖑᓇᓱᓐᓂᕐᒧᑦ ᐆᒪᔪᓂᒃ ᓯᖁᒥᑕᐅᓐᖏᓪᓗᑎᒃ ᐱᖓᓱᑦ 
ᐃᓄᐃᑦ ᖃᐅᔨᒪᔭᖏᓐᓄᑦ ᒪᓕᒃᑕᐅᔭᕆᐊᖃᖅᑎᑕᐅᔪᑦ ᐱᖕᒪᕆᐅᔪᖁᑎᒋᔭᐅᔪᓂ (s9? ᐊᖑᓇᓱᓐᓂᕐᒧᑦ 
ᐊᐅᓚᑦᓯᔾᔪᑏᑦ) ᓇᖕᒪᒐᔭᓐᖑᐊᖅᑐᓂᒃ ᑐᓐᖓᕕᒃᑯᓐᓄᑦ? 

 
ᑐᓐᖓᕕᒃᑯᑦ ᑭᒡᒍᓯᖓ 
 
ᑐᓐᖓᕕᒃᑯᑦ ᓱᓕ ᐊᑐᖃᑦᑕᖅᑐᑦ ᓈᖕᒪᓈᖅᓯᒪᓂᖅᐹᖑᓪᓗᓂ ᐊᐅᓚᔾᔪᓯᖃᓯᖃᑦᑕᖅᑐᑎᒃ ᐊᑲᐅᓂᖅᐹᒃᑯᑦ ᓴᖅᑭᑦᓯᓂᕐᒥᒃ 
ᐃᓄᐃᑦ ᐊᖑᓇᓱᓐᓂᕐᒧᑦ ᒪᓕᒃᑕᐅᔭᕆᐊᖃᖅᑐᖁᑎᒋᔭᖏᓐᓂᒃ ᑕᒪᒃᑯᓄᖓ ᑖᒃᑯᐊ ᐊᑐᕐᖢᓂᒋᑦ ᐊᖏᔪᖅᑲᐅᑏᑦ 
ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᐊᕕᒃᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ, ᐃᓕᓴᕆᔭᐅᓯᒪᔪᑦ ᐃᓛᒃᑯᑦ 5-ᒥ.  
 
ᑐᓐᖓᕕᒃᑯᑦ ᖃᐅᔨᑎᑦᓯᔪᒪᕗᑦ ᐊᕕᑦᑐᖅᓯᒪᓂᐅᕈᓯ 9 (4) ᑎᑎᕋᕆᐊᓐᖓᐅᑏᑦ ᐊᖑᓇᓱᓐᓂᕐᒧᑦ ᐊᐅᓚᑦᓯᔾᔪᑎᖏᓐᓂ 
ᐱᑦᑕᐅᓕᑎᑦᓯᔪᒻᓚᕆᐅᓂᖓᒍᑦ ᐊᖑᓇᓱᓐᓂᕐᒥᒃ ᐆᒪᔪᓂᒃ ᓯᖁᒥᑦᓯᒋᕗᖅᑕᐅᖅ ᓱᓕᒃᑲᓐᓂᖅ ᐃᓄᐃᑦ ᖃᐅᔨᒪᓂᖏᓐᓂᒃ 
ᒪᓕᒃᑕᐅᔭᕆᐊᖃᖅᑐᖁᑎᒋᔭᖏᓐᓂᒃ ᐱᖏᒪᕆᐅᔪᓂᒃ, ᐱᓕᒻᒪᒃᓴᕐᓂᖅ/ᐊᔪᐃᒃᔪᒥᑲᑕᒃᓯᒪᓂᖅ 
(ᐱᓕᒻᒪᒃᓴᖅᓯᒪᑦᑎᐊᕆᐊᖃᖅᐳᖅ ᐊᒻᒪᓗ ᐋᖅᑭᑦᓯᒪᐅᑎᒌᓐᓇᕐᓗᓂᒋᑦ ᐊᑐᖃᑦᑕᖅᓯᒪᓂᕐᒥᒍᑦ ᐊᒻᒪᓗ 
ᐃᓕᑉᐸᓪᓕᐊᓯᒪᓂᕐᒥᒍᑦ). ᑐᓐᖓᕕᒃᑯᑦ ᐊᑭᕋᖅᑐᕆᕗᑦ ᑖᑦᓱᒥᖓ ᑭᒡᓕᖃᖅᑎᑕᐅᓂᐅᔪᒥᒃ ᐊᒻᒪᓗ ᐃᓱᒪᒋᔭᖃᖅᑐᑎᒃ 
ᓄᓇᓕᓐᓂ ᐊᖑᓇᓱᒃᑐᓕᕆᔩᑦ/ᐊᕕᑦᑐᖅᓯᒪᓂᐅᔪᓂ ᐆᒪᔪᓕᕆᔨᒃᑯᑦ ᐊᖏᔪᖅᑲᐅᑎᖏᑦ ᑖᒃᑯᑐᐊᑦ ᓴᖅᑮᒍᓐᓇᖅᑐᑦ 
ᑭᒡᓕᖃᖅᑎᑕᐅᔭᕆᐊᓕᓐᓂᒃ ᐃᓄᐃᑦ ᐊᖑᓇᓱᖃᑦᑕᕐᓂᖏᓐᓄᑦ. 
 


